
  ЗДРУЖЕНИЕ ЗА ЗАШТИТА НА ПРАВАТА НА ДЕТЕТО 

 
Defence for Children’s Rights (DCR) 

 

 
 

 

 

 
ГОДИШЕН ИЗВЕШТАЈ ЗА РАБОТАТА НА ЗДРУЖЕНИЕТО ЗА ЗАШТИТА НА ПРАВАТА НА 

ДЕТЕТО ВО 2019 ГОДИНА 
 
Годината што измина беше исполнета со предизвици особено кога станува збор за почитување и 
заштита на детските права. Работевме на поддршка за најранливите деца да имаат можност на 
грижа, заштита и можност да напредуваат.   

 
На 20.06.2019 година се одржа редовната годишна седница на Генералното Собрание на 
Здружението за Заштита на правата на детето. Седницата ја водеше претседателот на ЗЗПД 
проф.д-р Владимир Ортаковски. Пред членовите на Генералното собрание беа презентирани 
клучните активности кои ја одбележаа работата на здружението во 2017 и 2018 година. Посебен 
фокус беше ставен на финасиската одржливост на организацијата, Ревизорскиот извештај 
подоготвен од овластен ревизор ТП за Ревизија Котев - Гевгелија кој е позитивен и без 
забелешки. Годишниот извештај за работата на Здруженито, Програмата за работа на 
здружението за 2019-2020 година, завршните сметки како и извештај за финасиското работење 
за 2017 и 2018 година Собранието едногласно ги усвои и донесе одлуки за усвојување и на 
завршните сметки и ревизорскиот извештај за изминатите две години.  
 
Во 2019 година Комитетот на ЗЗПД одржа 6 редовни седници со цел да го поддржат непреченото 
тековно функционирање како и развојот на организација. Иницираше, координираше, 
насочуваше и ги следеше активностите во врска со интензивирање на доброто работење на 
Здружението и Дневниот центар, и неговата актуелност. Активно и непоштедно се ангажираше 
во насока на афирмирање и презентирање на работата на Дневниот центар пред надворешната 
јавност давајќи придонес кон создавање белег за организацијата како пример за добро, успешно 
и одговорно работење. 

 
Генерално собрание на ЗЗПД 

    
 
 
Состанок со висок претставник на ОБСЕ г-дин Клеменс Која - шеф на мисијата на Обсе и г-дин 
Берат Рамадан 

Во 2019 година продолжуваме понатаму посветени на приоритети, ја заокруживме годината 
свесни дека нашата мисија продолжува понатаму и дека во годините што следат нашата 
одговорност кон децата не се намaлува туку сé уште сме потребни на многу деца и на семејства 
во заедницата. Во 2019 година работевме со 76 семејства односно со 140 деца од кои 107 
деца, деца на улица, од 54 семејства и со 33 деца од 22 семејства, баратели на азил од ЕУ 
земјите (повратници) во рамките на Дневниот центар за деца на улица, по критериум на 
згрижување кои со нивното враќање во државата живеат во импровизирани живеалишта или под 
кирија, семејства без никаков приход а кои воглавно обезбедуваат финасиски средства преку 
собирање пластична амбалажа од којтенери и питачење. Ова е над максимален ограничувачки 
број на деца на улица со кои можеме  оптимално да работи Дневниот центар за деца на улица, 
со оглед на просторниот капацитет со кој во моментов располага. Имено, по опожарување на 
градинката. „8-ми Април“ во март 2017 година, Дневниот центар времено користи работен 
простор во Здравствениот Дом- Шуто Оризари. 
 
Благодарност до сите наши поддржувачи, донатори, партнери и соработници кои изминатата 
2019 година веруваа во нашите заложби за остварувањето на мисијата на Здруженето за 
Заштита на правата на детето, придонесувајќи за подобрување на состојбата и заштитата на 
маргинализираната група на деца. 
 
Заслужни за нашиот развој и добри резултати беа постигнати од страна на нашите долгогодишни 
партнери: Тинекс МТ, Град Скопје, Министерство за труд и социјална политика и Германската 
заедница за меѓународна заедница (ГИЗ), граѓанските организации но и од граѓаните кој 
несебично донираа за семејствата (покуќнина, облека, прекривки итн.)  

Активности во Дневниот центар (образовни, креативни работилници) 

Активности со натпреварувачки дух 

Учествуваме на завршен настан на НВО Новинари за човекови права кои со поддршка на ХОПС 
имплементираа активности со дечињата од Дневниот центар преку проектот „Скриениот херој во 
секое дете“ (мај 2019 г.)   

Развиваме љубов и интетрес кон одредени професии како и разбирање на тежината и 
спецификата која секоја работа и ангажман ја носат со себе. 

Имунизација и систематски прегледи 

  
 
 

   
 

 
 
Развој на здравствено - хигиенски навики. Учиме за важноста на личната хигиена и здравата 
исхрана.   
Работилница за дентално здравје од страна на Асоцијацијата на Стоматолози од Франција (да и ја 
доближат важноста од денталното здравје, демонстрирање на модели и проверка на забите 

Редовна проверка на вошливоста и редовно капење. 

  
 

Се грижиме и за најмалите членови од семејствата 

Но и за семејствата...На ден 28.02.2019 во соработка со Црвен Крст- Општинска организација 
Чаир организиравме медицински прегледи на родителите на децата вклучени во ДЦДУ (мерење 
крвен пристисок и шеќер во крвта). 

 

  
   

 

Учиме за емоции и создавање позитивни емоции, задоволство по завршената работа.. 

Ги прославуваме родендените... 

    
 

  
 
 

По повод 50-тиот роденден градоначалникот на Град Скопје, г-дин Петре Шилегов  
донираше роденденска торта 

Родителски средби 

 
 
Нижиме успеси и добиваме пофалници, дипломи но и свидетелства 

   
 

 
Благодарница за придонес на мрежата Сите Сити 

Во период од 01.01.2019-31.12.2019 година имавме поддршка од страна на МТ-Тинекс со 
годишен буџет од 360.000 денари.  

 
Во период од 01.03.2019-31.12.2019 година се имплементираше проект „Подобра 

иднина за децата на улица“. За реализација на овој Проект во Буџетот на Град Скопје за 2019 
година беа предвидени 400.000 денари. Со овој проект беа опфатени 100 деца од Ромската 
заедница, на возраст од 04-18 години, кои се евидентирани како деца на улица со место на 
живеење во општина Шуто Оризари и вклучени во активностите на Дневниот Центар за деца на 
улица. Беа реализирани следниве активности: социјални, образовни, здравствени услуги и 
услуги за грижа, заштита и учество во општството; вклучување во образовниот процес но и 
задржување во истиот, подигање на  образовно, социо-културно ниво за позитивна интеграција 
во пошироката заедница; неформална едукација (описменување) и непосредни активности во 
насока на поддршка во совладување на училишното градиво, следење на нивната редовност; 
психо-емоционално зајакнување кај деца кои секојдневно се соочуваат со физичко, психичко и 
емоционално запоставување и злоупотребување од страна на родителите; подготовка на 
документација на првачиња за вклучување во образовниот просец и индивидуални/групни 

состаноци со родителите.   
 
Од страна на Министерството за труд и социјална политика од областа на социјална 

заштита, од месец јуни до декември 2019 година, беше поддржан проект „Поддршка на 
семејствата и децата во процесот на интеграција преку теренски активности“. Покрај 
поддршката на работењето на Дневниот центар за деца на улица во Ш.Оризари работа со деца 
на улица и нивните семејства, беше поддржана активноста за теренска работа за 
идентификување на деца на улица на фреквентните сообраќајни раскрсници, утврдување на 
основот на престојот, со или без придружба, со буџет од  300.000 денари. Стручниот тим од 
Дневниот центар за деца на улица Ш.Оризари опфати 6 општини на територијата на град Скопје: 
Центар, Карпош, Ѓорче Петров, Гази Баба, Бутел и Чаир. Од месец јуни до декември 2019 г. 
евидентирани се вкупно 93 деца на питачење.  

 
Теренски активности на фрекфентни места 

Успешна реализација имаше и кај Регионалниот проект за социјални права на ранливи групи 
„Преку мобилни тимови до социјални права во Шуто Оризари“ со осврт на повратници од ЕУ 
земјите во период од 01.12.2018 – 31.08.2019 година со финансиска поддршка од 1.387.587 ден.  
Во текот на месец декември 2018 година до август 2019 година беа опфатени 679 лица од кои 
102 лица се повратници. Услуги добија сите членови односно 102 лица од кои 66 деца (до 18 

години 55 деца и над 18 години 11 лице). Сите 18 семејства доброволно се вратени односно 17 
од Р.Германија и 1 семејство од Франција. 
 
Во рамките на Дневниот центар се работеше со 33 деца од 22 семејства повратници (баратели 
на азил) на нивна адаптација во новата работна средина во дневниот центар заради поуспешно 
интегрирање во образованието, давање конкретна помош на секое дете во совладување на 
македонскиот јазик, обезбедување индивидуална едукативна работа и помош преку менторство 
(пишување и читање), психо-социјална подршка поради брзо менување на средината и нивна 
интеграција во заедницата. Понатаму се работеше и на подготовка на документацијата за прво 
вклучување на школски деца во локалните училишта и проверка на статусот во педагошките 
служби на основните училишта заради продолжување на образованието за деца кои со 
заминување го прекинале своето обрзование. Со подршката на ГИЗ, на 40 деца им беше 
поделен училишен ранец и училишен прибор. 
Спроведени 4 тематски Работилниците за правата од областа на социјална и детска заштита, 
здравствена заштита и образование, Спроведени индивидуални средби со сите членови на 
семејствата и упатени до институции за остврување на нивните права (МКР, подрачниот фонд за 
здравствено осигурување, Центарот за социјална работа, АВРМ).  
 
 

Работилници со семејствата 

    
 

Теренски активности 

Психо-социјална и правна поддршка на семејства повратници од ЕУ земјите 
 

      
      

 

 

    
 
Регионална студиска посета во Р.Македонија (21.01.2019 г.) во просториите на ЗПД се одржа 
информативна средба со 14 претставници на германски граѓански организации, амбасади и 
функционери од германската влада, кои директно работат на проблемот со миграцијата на 
граѓани од западните балкански земји во С.Р.Германија и на нивното повторно враќање во 
матичните земји. 

Регионална студиска посета во Шлезвиг-Холштајн, СР Германија. Целта на студиската 

посета беше запознавање со германските структури и процесите поврзани со враќањето и 
реинтеграцијата, подобро запознавање со структурниот проблем на Ромите повратници, но и да 
се подобрат нивните услуги преку поттикнување на заеднички процеси на учење, односно да се 
зајакне размената помеѓу Шлезвиг-Холштајн и Западен Балкан во врска со понудите за 
реинтегрирање на повратниците 

 

  
 

 
Настан на Неформалана мрежа за поддршка при реинтграција на повратници организиран од 
Асоцијацијата за Демократски Развој на Ромите „Сонце“-Тетово а во соработка со Здружението 
за Заштита на правата на детето и Центарот за ромска заедница „ДРОМ“. На овој настан покрај 
презентациите на искуствата од терен од трите организации од наша страна беше поканет 
повратник од Ш.Оризари, 26 годишна мајка на пет деца која хронолошки го раскажа нивниот 
шестмесечен престој во Р.Германија, извршените три операции на бубрези на нејзиниот син, за 
болничкиот третман во болницата и како исплашени од депортацијата вечерта со воз патуваат 
кон Франција, Париз. 

На ден 01.10.2019 во ДЦДУ се одржа студиска посета преку проект „Зајакнување на 
малцинствата“ во рамки на Еразмус + програмата. Дневниот центар го посетија 38 учесници од 
Чешка, Романија, Италија, Грција, Косово, Србија, Црна Гора Албанија и Македонија од 
организацијата ДЕА од Албанија. Целта на посетата беше запознавање со меѓусебните културни 
и традиционални вредности и обичаи. 

Активност со извидници 

    
 

Прво искуство во студио за снимање на песната „Новогодишна“  

Музеј за илузии (мај 2019 г.) 

      

                       

 

Учествуваме на донаторски настан во меѓународното училиште „Нова“ 

Посета на ЗОО-Градина овозможена од Град Скопје 

                

 

                                  

 

С.Вруток 

 

 

 

 

 

 

 

 

 

 

 

 

На ден 05.10.2019  во организација на Клуб на пензионери Трето доба од Црвен Крст Чаир беше 
организиран хуманитарен музички настан во дом на АРМ.Од донираните средства беа донирани 
продукти и призводи за децата од ДЦДУ 



 23 

   

           
 
 
 

 
Лајнс Дарма                                                              Антонија Локвенец 

   
 
 

Кино Милениум-Комерцијална банка 

      

 

 

 

 

 

 



 24 

Компанијата МТ-Тинекс 

„Банка за храна“ со Жаре од „Еден на еден“          Вработенте од компанијата „Сорсико“ 

  

 

Планинарски Дом Водно и делење на новогоднишни пакетчиња овозможено вработените и од 
градоначалникот на Град Скопје  

   

   

   

ДНЕВЕН ЦЕНТАР ЗА ДЕЦА  НА УЛИЦА 
 

И оваа година на дечињата се нудеа најразлични услуги во зависност од нивните потреби, 
интереси и желби. Се задоволуваат нивните елементарни потреби, потреба од одржување лична 
хигиена, облека, обувки, оброк, потреба од неформално образование, примарна здравствена 
заштита, лична документација, игра, дружење, но и заштита од економска екслоатација и 
заштита од секаков друг вид насилство. 

Воспитно - образовната дејност е проследена со љубов, трпеливост  и разбирање со секое 
дете, одраз на искажана љубов и внимание. При реализацијата на воспитно – образовните 

активности се обрна внимание и на следните аспекти: работно воспитание, развој на 
здравствено - хигиенски и културно - хигиенски навики, еколошко воспитание, поделба на 
обврски меѓу сите членови на групата, играње игри на улоги и имитативни игри, разработување 
различни содржини: приказни, песни, драмски текстови итн. Преку овие, како и многу други 
активности кај децата се дејствуваше врз создавање работни навики, создавање потреба за 
активирање, поттикнување на самоиницијативноста, запознавање и прифаќање на сопствените 
можности и потреби во правец на поддршка на развојот и напредокот на детето. 

Во интерес на континуитетот на воспитно - образовното дејствување врз детето, 
Здружението остваруваше соработка и со основните и средните училишта. Беа остварени 
средба со стручната служба, со наставниот кадар и со класните раководители на 
средношколците, се обавуваат разговори и се информираат за новонастанатите ситуации кај 
некои од децата или доколку има потреба од интервенција и преземање на заеднички 
дополнителни активности во интерес на децата. 

Се остваруваа индивидуални и групни средби со родителите, се одржуваа и родителски 
средби со цел да се подигне родителска грижа и одговорност за вршење на родителското право.   

 
Во Младинскиот клуб се работеше на индивидуален развој и професионална ориентација. 

Беа обработени повеќе теми: Права и обврски, Личен развој (самодоверба, емоции, успех и 
неуспех, искажување на мислење, семејство, училиште), општествени односи (нивните права, 
недискриминација, поддржување и соработка, социјални притисоци, одговорности и позитивен 
однос), здраво живеење (здрава исхрана, лична хигиена, превенција од болести и заболување и 
свест за сексуално здравје, ризици од малолетнички бракови и бременост) и однос со 
надоврешната средина (културно однесување со средината, хигиена во околината и заштита). 
Беше спроведена и активноста поврзана со читачкото катче, каде описменетите деца креативно 
и компаративно читаа за со цел да им се помогне при разбирање на смислата на текстот и 
негово значење. Се разговараше за прочитаното, се поставуваа прашања, се прераскажуваше 
усно но и писмено. 

 
Во текот на 2019 година Дневниот Центар беше потпомогнат со донација на облека, храна 
од Црвениот Крст на Град Скопје, храна од Ајде Македонија-Сите Сити, Од страна на 
International School НОВА од Скопје беше донирана техничка опрема, обувки,школски 
материјал и ранчиња, облека од нво Љубезност, Лајнс Дарма хигиенски средства и 
храна, Антонија Локвенец преку донаторскиот календар изработен од Конект 
органзира хуманитарен настан (20.09.2019) за потребите на дневниот центар.   

 
 

▪ ЕВИДЕНТИРАНИ И ЗГРИЖЕНИ ДЕЦА 
Поради ограничениот простор за работа, во текот на 2019 година, по пат на теренски 

активности беа евидентирани 5 деца од 3 семејства како питачеа на семафорите во централното 
подрачје на град Скопје на возраст од 04 до 12 години. Со согласност на родителот/старател 
истите се згрижени во Дневниот центар. Кај децата се направи проценка на нивниот психо-
физички развој и интелектуален капацитет, се изврши систематски преглед и прва имунизација. 
Работевме на нивна постепена интеграција и адаптација, социјализација, стекнување на 
културни и хигиенски навики, описменување а постепено ги градевме и нивните работни навики.   

 
Новозгрижените деца се со дисфунционални односи во семејството, со зголемено физичко 

насилство, алкохолизам, самохрани родители или отсуство на еден родител (татко) поради 
отслужување затворска казна.  

 
Во текот на 2019 година работевме со 76 семејства односно со 140 деца од кои 107 деца, 

со статус деца на улица од 54 семејства и со 33 деца од 22 семејства (повратници од ЕУ 
земјите).  

 
 
 



 27 

▪ МАЛОЛЕТНИЧКИ ЗАЕДНИЦИ 
И оваа година бележиме успех во однос на детските бракови. Имено, спречени се 22 

малолетнички заедници кај девојчињата на возраст од 12-15 години..    
 
▪ СЕМЕЈНО НАСИЛСТВО 

Во текот на целата година стручниот тим превенираше во спречување на сите аспекти 
на семејното насилство особено за деца жртви од насилство. Најчестите застепени насилства се 
однесуваа на психичко и емоционално малтерирање, насилнички закани и физички насилства 
кои родителите често ги користат како дисциплински мерки со кои се обидуваат да го наметнат 
авторитетот, но и за деца жртви на најтешки форми на злоупотреба на детскиот труд, запуштање 
и малтертирање на малолетно дете од страна на родителот.  

 
▪ ВКЛУЧУВАЊЕ ВО ОБРАЗОВНИОТ ПРОЦЕС и ЗДРАВСТВЕНА ЗАШТИТА 

Со контиунираното работење на Дневниот центар придонесе успешно завршување на второто 
полугодие од учебната 2018/2019 година осовното образование во општинските основни 
училишта „Браќа Рамиз Хамид“, „26 Јули“ и основното училиште за возрасни „А.С. Макаренко“ во 
Шуто Оризари и СУГС „Шаип Јусуф“ го завршуваат 81 дете од категорија деца на улица и 26 
деца, деца од семејства повратници од ЕУ земјите вклучени во рамките на активностите на 
Дневниот Центар. 

Заради задолжителното присуство на обуката со униформа која се спроведува во 
рамките на средното стручно училиште СУГС „Лазар Танев“ за А.Аслани (прва година-келнер) со 
поддршка на Никола Станковски од Волонтерски Центар истата му беше уплатена. 

Како и секоја учебна година, така и оваа се направи напор да биде поделен основниот 
училишен материјал на 99 школски деца (40 деца од семејства повратници и 59 на деца на 
улица), дел дониран од компанијата Биромаркет која донираше 13 училишнии ранци за 1, 2 и 3 
одделение, Млекара АД Битола, која донираше 50 торбички во прилог со 50 чоколадни млекца 
Моја Кравица. Во период од 02.09.2019-04.09.2019 г. со поддршка на Гиз беа поделени училишни 
ранци и школски прибор на 40 деца од семејства повратници од ЕУ земјите и тоа: 40 школски 
ранци (на 19 деца до 3-то одделение и на 21 дете од 4-то до девето одделение), 49 тетретки А4 
линии, 49 тетратки А4 коцки,  50 тетратки А5 линии, 50 тетратки А5 коцки, 41 колаж хартија 
самолеплива, 45 колаж хартија А4 1/10, 40 хемиски пенкала, 40 моливи ХБ.  

На 30.09.2019 година беше дониран училишен прибор и ранци од страна на 
Интернационалното училиште Нова со што се опфатија и децата на кои претходно им беше 
поделен само основниот материјал (молив, гума, тетратки).  

Со завршување на Регионалниот проект за социјални права на ранливи групи со осврт 
на повратници баратели на азил од ЕУ земјите-ГИЗ (заклучно со 31.08.2019 година), стручниот 
тим еден месец работеше со сите корисници. Поради намалување на стручниот тим кои беа 
ангажирани преку проектот на Гиз, на 30.09.2019 г. доаѓа до прекин на работа со 31 корисник (14 
деца повратници и 17-деца на улица). Престанок на услугите во ДЦДУ имаат семејствата и 
децата кај кои тимот процени дека има позитивни промени во однос на родителската грижа, 
воспитанието и социјализацијата на децата, редовноста во образованието и намалениот ризик 
од трудова експлоатација и питачење кај децата. 

Поради горенаведените причини во месец септември 2019 г. Дневниот центар работи со 
63 редовни деца на улица.  

Учебната 2019/2020 година 58 деца од 59 згрижени во ДЦДУ го продолжуваат 
образованието во ООУ „Браќа Рамиз Хамид“ и ООУ „26 Јули“ во Шуто Оризари од кои што 5 деца 
во прво одделение, во ООУ„ Браќа Рамиз Хамид“ и едно дете, А.А. го продолжува средното 
образование во прва година во „Лазар Танев“, отсек келнери. И покрај сите напори и преземени 
активности и молби до МОН, за жал В.Р. поради полни 17 години не беше примен.  

Во областа на здравството и едукација во делот на примарната здравствена заштита и 
пристап до здравствените услуги видлива беше потребата од вклучување на граѓанскиот сектор 
и локалната амбуланта со цел да организираме процес за здравствена заштита на децата (кожни 
прегледи, лекарски прегледи, имунизација, систематски преглед со цел следење на нивната 
здравствена состојба) како и вадење на Потврда за примени вакцини за упис на децата во 
редовниот образовен просец. Извршени се стоматолошки интеревенции кај 57 деца, како и 

прегледи во поглед на добивање Потврда на состојбата на забите за првачињата, документација 
задолжителна за нивен упис. Поради честите настиники и разни инфекции кај некои деца често 
пати со консултација и преглед на лекар им беше препишана терапија и обезбедена 
антибиотската терапија.   

Во совладување на тешкотиите и препреките со кои се соочуваат и на кои наидоа во текот 
на интегративниот период – согласно нивните индивидуални и семејни капацитети, во нивната 
истрајност се грижеше стручниот тим (координатор, социјален работник, педагог, психолог и 
одделенски наставник).  
 

▪ ПОМОШ ПРИ ВРАБОТУВАЊЕ И ОСТВАРУВАЊЕ ПРАВО НА СОЦИЈАЛНА ЗАШТИТА 
Согласно новите измени со Законот за социјална заштита сите семејства беа благовремено 

информира и добија поддршка во административно - техничката документација и упатени до 
соодветни институции.  

Оваа година имавме 3 вработувања (хигиеничари) на мајки. Две во Еурочист и една во 
Рамстор.   
 

▪ ОДБЕЛЕЖУВАЊЕ НА ПОЗНАЧАЈНИ ПРАЗНИЦИ 
 Децата се запознаа со важните датуми во текот на годината, преку одбележување 
светски денови во рамки на Дневниот центар и надвор од него: Меѓународна недела на 
продавачи на уличен печат, одбележување на денот на шегата и смеата „Први Април’’, 
Меѓународниот ден на Ромите и 12 Април – Меѓународниот ден за деца на улица,  15 Мај – 
Меѓународниот ден на Семејството, 12 Јуни -  Светски ден против детскиот труд. ЗЗПД и 
понатаму се бори за заштита на децата од најтешките формите на злоупотреба на детскиот труд, 
односно оневозможување тие да бидат вклучени во активности опасни за детското здравје или 
за нивната безбедност. Понатаму одбележување на Детска недела преку Тематски работилници; 
Меѓународен ден на женското дете – 15 Октомври; Одбележување на муслиманскиот празник-
Рамазан Бајрам и Курбан Бајрам; Одбележување на 17 октомври, Меѓународниот ден за борба 
против сиромаштијата; Светски ден за превенција од злоупотреба на децата и 20 Ноември - 
Светски ден на детето, Меѓународен ден на волонтерството 5-ти Декември, кој оваа година во 
однос на минатите години кога Волонтерски центар Скопје беше домаќин на волонтерскиот саем, 
оваа година ВЦС заедно со волонтерите организираа еколошки акции на повеќе места на Град 
Скопје. Па така, волонтерите од ВЦС кои секојдневно волонтираат во Дневниот центар 
организираа еколошка акција на чистење на дворот на амбулантатата, заедно со младинците од 
центарот. Акцијата беше успешна и беа собрани дваесетина вреќи отпад и смет. 
 

▪ Вон наставни активности 
Музеј на илузии и посета на ЗОО градина со поддршка на проектот на Ангела Цветаноска – 
студент на постдипломски студии на факлтетот за Безбедност, а стипендист на проект за 
подобрување на инклузијата на социјално загрозени деца од USAID во Македонија и Civic 
Engagement Project 
МНТ-детска претстава „Нашата љубов“ и с.Вруток со поддршка на проектот „Скриениот херој во 
секое дете“ на НВО Новинари за човекови права  
Посета на ЗОО-градина и планинарскиот Дом Водно со поддршка на вработените и 
градоначалникот на Град Скопје 
Преку соработката со Псио (Прв скопски извиднички одред) пет деца учествуваат во извиднички 
активности. Пет деца од Дневниот центар кампуваат во Мала Река, Китка, на планината 
Галичица, учествуваат на пролетниот и есенскиот извиднички Бивак со извидниците. 
 

▪ НАГРАДИ И ПРИЗНАНИЈА ЗА ДЕЦАТА 
Месец април го започнавме со добивање на Пофалница на три деца деца за освоено прво и 
второ  место на квизот за екологија по повод Денот на пролетта како и во месец ноември 2019 г. 
освоивме второ и трето место на Меѓународната детска ликовна изложба во рамки на 
одбележувањето на 13 Номеври - Денот на ослободувањето на Скопје. И Благодарница за 
најдобро нацртан цртеж за водата Ладна. 

▪ АКТИВНОСТИ ЗА НОВОГОДИШНИТЕ ПРАЗНИЦИ 
По повод Новогодишните и Божиќните празници реализирани се разновидни активности. Преку 
Град Скопје посета на Планинарскиот Дом Водно и поделени 100 пакетчња за сите деца, на ден 
19.12.2019 година вработените од Sourcico донира донација на храна, облека, на ден 06.12.2019 
г. вработените од компанијата Бреон организираа креативна работилница со дечињата (од 12 до 
16.30 часот) со материјали кои тие ги набавија, како дел од нивната организирана општествено 
одговорна работа за време на работните часови. Беше дониран и мал фрижидер бидејќи 
дневниот центар од месец март 2017 година нема. На ден 11.12.2019 Комерцијална Банка Скопје 
организира кино проекцијата на цртаниот филм „Тајниот агент“ во Кино Милениум. Покрај 
обезбедените кино билети на децата им поделија и чоколади и донираа храна за појадок на 
децата во Дневниот центар. На ден 19.12.2019, јавната личност Жаре од емисијата 1 на 1, во 
соработка со Банка за храна и спонзорот на емисијата- „Витаминка“ на 60 деца им подели 
новогодишни пакетчиња во ДЦДУ. На ден 23.12.2019 УМСМ донираа новогодишни пакетчиња на 
50 деца од ДЦДУ. 
На ден 26.12.2019 г. компанијата МТ Тинекс донира 70 пакетчиња. Во соработка со Конект преку 
игротеката Хобиленд (Habyland Jungle) чии родители донирале половна облека и играчки за 

дечиња истата на ден 30.12.2019 беше донирана за дечињата од Дневиот центар. 
  

Претставниците на Здружението за Заштита на правата на детето учествуваа на следните 
настани: 
 
Реализирани 2 регионални студиски посети во рамките на проект зa заштита на социјалните 
права на ранливите групи од Deutsche Gesellschaft für Internationale Zusammenarbeit (GIZ) GmbH 
(Regional Project on Social Rights for Vulnerable Groups (SoRi): на ден 21.01.2019 чии владини и 
невладини германски претставници го посетија Дневниот центар и домовите на семејставта 
повратници и во период од 03-07.02.209 г. во Хамбург, Шлезвиг Холштајн, Германија, преку 
проект за соработка „Враќање и реинтеграција“ – размена меѓу Шлезвиг-Холштајн и Западен 
Балкан. 

 
На ден 07.02.2019 г. се одржа состанок со висок претставник на ОБСЕ г-дин Клеменс Која-шеф 
на мисијата на Обсе и г-дин Берат Рамадан, претседателот на Здружението, проф. д-р Владимир 
Ортаковски и социјалниот работник во ДЦДУ, Василка Јовановска. 
На ден 20.02.2019, координаторот на ДЦДУ, Ирена Велкоска, зеде учество на завршната 
конференција насловена „Без разлики“ во рамки на проектот „Спречување на дискриминација кон 
ромските деца во Република Македонија“ кој го имплементира Националниот ромски центар од 
Куманово (НРЦ), во партнерство со Асоцијацијата за истражување, комуникации и развој 
„Паблик“ од Скопје.  
На ден 21.02.2019, социјалниот работник, Филип Пепоски присуствуваше на Тркалезната маса 
„Потреби, предизвици и решенија – Што можеме заедно за децата во социјален ризик во 
Македонија“ во организација на ХОПС. 
Во месец март потпишан меморандум за соработка со НВО Отворена Порта/Ла страда 
Македонија и ЗЗПД се приклучи во мрежата ИРИС која има за цел да ги зајакне улогите на 
граѓанските организации кои обезбедуваат различни видови социјални услуги кон поединци или 
ранливи групи на граѓани. 
На ден 01.03.2019, Филип Пепоски присуствуваше на Форумот за социјално претприемништво, во 
рамки на проектите „Промени за одржливост“, финансиран  од Европската Унија и „Иновативен 
модел за поддршка на социјалното претприемништво“, поддржан од Mинистерството за 
економија а имплементирани од Здружението Конект, партнер организација на ЗПД.  
Како дел од мрежата „Сите Сити“ (Ајде Македонија), Дневниот центар за деца на улица, Шуто 
Оризари на ден 19.03.2019 г. прими признание за поддршка на нивните активности за спасување 
на храна и донирање на социјално загрозените граѓани.  
Формирање на неформална Националната мрежа за повратнци во рамките на проектот ГИЗ, со 
3-те нво организации кои и се иницијатори (членови) за формирање на ваква мрежа: Здружение 
за Заштита на правата на детето-Скопје, Асоцијација за Демокраски Развој на Ромите-Сонце-

Тетово и Дром-Куманово. На трите состаноци активно учество имаше членот на ЗЗПД Антонио 
Велкоски. 
Согласно надлежноста на ЈУ Заводот за социјални дејности – Скопје за следење на 
вонинституционалната форма за заштита на децата на улица, на ден 10.05.2019 година  нивниот 
стручен тим реализира посета на ДЦДУ со цел презентација на работата на Дневниот центар за 
деца на улица.   
На ден 06.08.2019 година беше спроведен редовен инспекциски надзор над примената на 
законските и други прописи од областа на социјална заштита и заштитата на децата. Целта на 
овој редовен инспекциски надзор е за нво организации кои даваат вонинституционални 
социјални услуги преку Дневен центар а во согласност со измените на новиот Закон за социјална 
заштита.  
На ден 08.08.2019 Дневниот центар беше посетен од страна на сопругата на Полскиот 
амбасадор Војциех Тицињски, г-ѓата Малгожата во придружба на вработена во Амбасадата, г-ѓа 
Кристина во однос за донација на училишен материјал и хигиенски средства но оваа донација не 
беше реализирана. 
На ден 18.09.2019 координаторот на ДЦДУ, Ирена Велкоска учествуваше на  настан на тема “Day 
Care Centers for Children from Vulnerable Communities – Long-term Financing Practices” во рамки на 
Regional Project on Social Rights for Vulnerable Groups (SoRi), поддржан од Deutsche Gesellschaft 
für Internationale Zusammenarbeit (GIZ). На овој настан учествуво имаа партнер организациите 
како од нашата земја така и од Србија, Босна, Косово, Албанија. 
На ден 27.09.2019 г. се одржа завршен настан на Неформалана мрежа за повратници 
организиран од Асоцијацијата за Демократски Развој на Ромите „Сонце“-Тетово а во соработка 
со Здружението за Заштита на правата на детето и Центарот за ромска заедница „ДРОМ“. 
На 18.11.2019 г во просториите на ДЦДУ дадено интервју на ТВ Сител за утринската програма 
„Ја сакам Македонија“ во врска со странските волонтерски ангажмани, работата на Здружението 
и Дневниот центар за деца на улица и интервју на двата волонтери од Франција, Тонги и Камил 
кои волонтираат во ДЦДУ преку Волонтерски центар Скопје. 
На ден 18.12.2019 Филип Пепоски присуствуваше на стручна расправа (промоција на научно-
истражувачки извештај и претставување на резултатите од истражувањето) „Маргинализацијата 
и девијантноста на младите во судир со законот во воспитно и казнено-поправните домови“, 
органиирана од Факултетот за безбедност- Скопје во рамки на Универзитетот „Св. Климет 
Охридски“- Битола, во чија расправа учествуво имаше потпретседателот на ЗЗПД проф.д-р 
Оливер Бачановиќ. 
На ден 04.12.2019, Филип Пепоски присуствуваше на завршната конференција на Коалицијата 
Сите за правично судење во рамки на проектот „Поддршка на имплементацијата на 
Националната стратегија за реформа на правосудниот сектор 2017-2022“.. 
На ден 12.12.2019 координаторот Ирена Велкоска зеде учество на Мрежата од совети на публики 
организирано од Институтот РЕСИС од Скопје.   
Во соработка со Нво Проект Среќа, чиј што претседател е Кристина Арнаудова во текот на 
месецот декември се организираше видео-аудио снимање на песната „Новогодишна“ каде што 
учествуваа 21 дете од Дневниот центар, со претходна согласност од родителите. На ден 
02.12.2019 Арнаудова одржа аудиција на децата за нивните гласовни способности. На ден 
04.12.2019 во студио се снимаше хорското пеење на децата, а на ден 04.12.2019, 06.12.2019 и 
16.12.2019 се снимаше водео спотот за песната каде нашиот Фаик ја имаше главната улога. 
Песната е посветена за сите социјално загрозени дечиња (деца на улица) и е дел од кампањата 
на НВО Проект Среќа- „Топол дом за сите“. Во песната и видео спотот учествуваа повеќе познати 
естрадни пејачи: Кристина Арнаудова, Биба Додева, Дани, Дарио, Ѓоко Танески, Ај Кју, Лина 
Пејоска, Сара Мејс, Ване Марковски, Димитар Атанасовски и Сашко Коцев. На крајот од 
снимањето на децата им беа поделени новогодишни пакетчиња.  На ден 19.12.2019 се одржа 
прес конференција за песната „Новогодишна“ каде беше поканети тимот со дечињата кои 
учествуваа, но поради други обврски не бевме во можност да присуствуваме. 
На ден 17.12.2019 Ирена Велкоска, Филип Пепоски и Трајанка Симуниска како претставници на 
ЗЗПД и ДЦДУ, Шуто Оризари гостуваа во емисијата „Тунел“ на МРТВ каде зборуваа за 
активностите на Дневниот центар, за проблемите и предизвиците со кои се соочува целната 
група на корисници на ДЦДУ. 

Потпратседателот на ЗЗПД,проф.д-р Оливер Бачановиќ, член на Националното координативно 
тело за заштита на деца од злоупотреба и запоставување предводено од Министерот за труд и 
социјална политика а како претставник на Здружението учествуваше во изработка на 
Национална стратегија и Акциски план (2020-2025)  

 
На крајот сакаме да се заблагодариме на сите наши соработници, партнери и донатори кои ни 
даваат поддршка и кои веруваат во нас во изминатите години.  

 
Членови на Комитетот на ЗЗПД го сочинуваат: 

 
Проф. д-р Владимир Ортаковски, професор на Факултетот за безбедност,  претседател на ЗЗПД;  

Проф. д-р Оливер Бачановиќ, декан на Факултетот за безбедност,  потпретседател на 

Здружението;  

Кирил Трајковски, социјален работник, член на Извршниот комитет на ЗЗПД;  

Младица Котевска, социјален работник, член на Извршниот комитет на ЗЗПД.  

Ирена Велкоска, Генерален секретар на ЗЗПД  
 
Тимот на Дневниот центар за деца на улица: 
 
Ирена Велкоска, проектен координатор и едукатор;  
Василка Јовановска, социјален работник; 
Филип Пепоски, социјален работник; 
Даниела Ѓоргиевска-психолог; 
Александра Лозаноска, проф. по предучилишно воспитание; 
Марија Костадиновска- проф.по предучилишно воспитание и образование (од 01.06.2019-
31.07.2019); 
Трајанка Симуновска (од 01.07.2019-31.08.2019г..)  
Трине Висма – волонтер од Естонија (01.10.2018-30.09.2019 г.) преку ЕВС програма. 
 
Меѓународни волонтери од Волонтерски Центар Скопје, вклучени во креативната работилница со 
децата: Camille Labbaye и Tanguy Payet  


